
Himadri Vaibhavam Kedaranatha

ஹிமாத்³ரிவைப⁴வம் கேதா³ரநாத:²

(க²। ஶ்ரீகேதா³ரநாத:²)
(கீ³திகா) (மாத்ராஸமக ஜாதி)
ஜய ஜய ஜய ஹே ஜய கேதா³ர !

பா⁴ரத ஸுஷமா-க³ரிமாऽऽதா⁴ர !

கீர்தி ஸுதா⁴ தே ப்ரதிபல-ஹ்ரு’த்³யா,
மாநஸ-பாப-நாஶ-ஸுமநோஜ்ஞா ॥ ஜய0॥
ஹைம-மண்டி³தோ ஹிம கி³ரி-ஶோப⁴ம்

ஸதத-ஹிமாநீ-ஸுஷமா-ஹ்ரு’த்³யம் ।
ஹிமததி-பூதம்-மநோரம-வேஷம்,
ஹைம-ஶாந்தி-ஹ்ரு’த-மாநஸ-க்லேஶம் ॥ ஜய0॥

தே³வாகா³ரமித³ம் ஸுபவித்ரம்
ஶைவ-த⁴ர்ம க்ரு’த-மூர்தி-கு³ணோச்சம் ।

ஶைவ-மந்தி³ராऽऽஹ்ரு’த ஜந-ஸங்க⁴ம்
கேதா³ராऽஞ்சித-பாவந-தா⁴மம் ॥ ஜய0॥

ஶில்பகலா-க³ரிமோச்சய-பூர்ணம்,
ஸுந்த³ர-ஸுக⁴டித ஹ்ரு’ஷத³பி⁴ராமம் ।

ஸ்வர்ண ஶ‍்ரு’ங்க³-முகுடாஞ்சித-ஶோப⁴ம்,
ப⁴க்தி-பா⁴வநா-ஹ்ரு’த-ஜந-க்ஷோப⁴ம் ॥ ஜய0॥

ஜாதி-பே⁴த³-ஸதூ³ஷண-ஹீநம்,
மாநஸ-மாந மோத³-மதி-லீநம் ।

ஆதி⁴-வ்யாதி⁴-ப⁴ய-நாஶ-மநோஜ்ஞம்
ஶாந்தி-ஸுதா⁴ ஸஞ்சார ஸுஹ்ரு’த்³யம் ॥ ஜய0॥

மந்தா³கிநி-ஜல-வேக³-ஸுரம்யம்
ஹைம-ப்ரபாத-பாத-அபி⁴நந்த்³யம் ।

கா³ந்தி⁴-ஸரோவர ஶோபா⁴-ரம்யம்

மந்தா³கிநி-ஜநிபூ⁴ரதிஹ்ரு’த்³யம் ॥ ஜய0॥
மந்தா³கிநி த்³ரோணோ ஶுப⁴-ரம்யம்

தே³வதா³ரு-ஸரலை- ரதிஹ்ரு’த்³யம், ।
கௌ³ரீகுண்ட³ம் மத்⁴யே ரம்யம்

தப்தஜலைர்ஹரதே ஜந-ஶ்ராந்திம் ॥ ஜய0॥
புஷ்பாணாம் பரிதோ ருசிராபா⁴

ஹரதி ஶ்ரமம் விதநோதி முத³ம் ச ।
ஶாட்வல ஶோபி⁴த பூத-வநாலி,

ஸரிதா துட்³க³-தரங்க³-மநோஜ்ஞம் ॥ ஜய0॥
ஶாந்தி-முக்தி-ஸந்தே³ஶ-ப்ரதா³தா,
ஆத்மிக-ஶக்தி-ப⁴க்தி-மதி-தா³தா ।

ஜ்ஞாந பா⁴நு ஹ்ரு’த-ப⁴வ-ப⁴ய-ஶோகம்,
ஶாந்தி-ஸுதா⁴-ஹ்ரு’த-மாநஸ-தாபம் ॥ ஜய0॥

விஶ்வ ஶாந்தி-ஸந்தே³ஶ-ஸுஶோப⁴ம்,
விஶ்வப்ரேம ஶுப⁴ பா⁴வ-ப்ரணுந்ந: ।

ஜக³தி ஜ்ஞாந-ஜ்யோதிர் விதநோது
ஹரது பாப ப⁴வதாப-ஸமூஹம் ॥ ஜய0॥

